Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
                                            ____ հունվարի 2011 թվականի  N ____ -Ա   

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009ԹՎԱԿԱՆԻ 

ՀՈՒՆԻՍԻ 26-Ի N 717-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ
 ԿԱՏԱՐԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ  

------------------------------------------------------------------------------------------


«Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասին համապատասխան` Հայաստանի Հանրապետության կառավարությունը որոշում է`


1. Հայաստանի Հանրապետության  կառավարության 2009 թվականի հունիսի 26-ի «Տնտեսության վարկավորման ծրագրի մասին» N 717-Ա որոշման հավելվածում «Ծրագրի գումարը` 95.0 մլրդ դրամ» բառերը փոխարինել «Ծրագրի գումարը` 96.0 մլրդ դրամ» բառերով», «65.5 մլրդ դրամին համարժեք ԱՄՆ դոլար» բառերը` «66.5 մլրդ դրամին համարժեք ԱՄՆ դոլար» բառերով, իսկ «Բաղադրիչ 1. Ֆինանսաբանկային համակարգի վարկավորում» ենթակետի երրորդ պարբերությունը լրացնել նոր տողով` հետևյալ բովանդակությամբ «համակարգիչ բոլորի համար ծրագիր` 1.0 մլրդ դրամ»: 

2. Հայաստանի Հանրապետության  կառավարության 2011 թվականի պետական բյուջեից (կայունացման դեպոզիտային հաշվի միջոցներից) Հայաստանի Հանրապետության  կառավարության 2009թվականի հունիսի 26-ի «Տնտեսության վարկավորման ծրագրի մասին» N 717-Ա որոշմամբ հաստատված` Ռուսաստանի Դաշնության կողմից Հայատանի Հանրապետությանը 2009 թվականին տրամադրված պետական վարկի միջոցներից տնտեսության կայունացման վարկավորման ծրագրի 1-ին բաղադրիչի ֆինանսավորման նպատակով 2009 թվականի հունիսի 26-ի N 717-Ա որոշման 2-րդ կետի 1-ին ենթակետում նշված արտաբյուջետային հաշվին հատկացնել 1,000,000.0 հազ. դրամ:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
               
 ՎԱՐՉԱՊԵՏ






Տ.ՍԱՐԳՍՅԱՆ
ՀԻՄՆԱՎՈՐՈՒՄ

Հաշվի աշնելով, որ ՀՀ էկոնոմիկայի նախարարության կողմից մշակված «Համակարգիչ բոլորի համար» ծրագրի պիլոտային փուլից հիմնական փուլ ներդաշնակ անցնելու համար կայունացման դեպոզիտային հաշվից գումար հատկացնելու վերաբերյալ առաջարկությունը արժանացել է ՀՀ կառավարության հավանությանը և դրա իրականացման համար ՀՀ ֆինանսների նախարարությանը հանձնարարվել է ձեռնարկել համապատասխան քայլեր` նախարարության կողմից մշակվել է համապատասխան որոշման նախագիծ, որը ներկայացվում է ՀՀ կառավարության քննարկմանը:


Առաջարկվող որոշման նախագծով նախատեսվում է փոփոխություններ և լրացումներ կատարել ՀՀ կառավարության 26.06.2009թ. «Տնտեսության վարկավորման մասին» թիվ 717-Ա (ՀՀ կառավարության 08.07.2010թ. թիվ 860-Ա որոշման խմբագրությամբ) որոշման հավելվածում` վերոհիշյալ որոշման հավելվածով հաստատված «Տնտեսության կայունացման վարկավորման» ծրագրի Բաղադրիչ 1-ով նախատեսված 65.5 մլրդ դրամ գումարը ավելացնելով 1.0 մլրդ դրամով, ինչպես նաև վերոհիշյալ հավելվածում նշված Բաղադրիչ 1-ում ավելացնել համակարգիչ բոլորի համար ծրագրի ֆինանսավորման հատկացման համար նոր ուղղություն` 1.0 մլրդ դրամ գումարով և այն հատկացնելով ՀՀ կենտրոնական բանկին` ծրագրի հետագա ֆինանսավորումը բանկային համակարգի միջոցով իրականացնելու համար:

ՏԵՂԵԿԱՆՔ

«Հայաստանի Հանրապետության կառավարության 2009 թվականի հունիսի 26-ի N 717-Ա որոշման մեջ փոփոխություններ և լրացումներ կատարելու և գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացման կամ նվազեցման բացակայության մասին 


«Հայաստանի Հանրապետության կառավարության 2009 թվականի հունիսի 26-ի N 717-Ա որոշման մեջ փոփոխություններ և լրացումներ կատարելու և գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացում կամ նվազեցում չի նախատեսվում: 

ՏԵՂԵԿԱՆՔ

«Հայաստանի Հանրապետության կառավարության 2009 թվականի հունիսի 26-ի N 717-Ա որոշման մեջ փոփոխություններ և լրացումներ կատարելու և գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության մասին 


«Հայաստանի Հանրապետության կառավարության 2009 թվականի հունիսի 26-ի N 717-Ա որոշման մեջ փոփոխություններ և լրացումներ կատարելու և գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

Ա Մ Փ Ո Փ Ա Թ Ե Ր Թ 
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009ԹՎԱԿԱՆԻ ՀՈՒՆԻՍԻ 26-Ի N 717-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԱՅԼ ՇԱՀԱԳՐԳԻՌ ՆԱԽԱՐԱՐՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	
	Առարկություններ և առաջարկություններ


	Մեկնաբանություն

	ՀՀ էկոնոմիկայի նախարար

23.09.2010թ. թիվ 17.1/4520-10 գրություն


	1. «Որոշման Նախագծի 1-ին կետում տեղի են ունեցել վրիպակներ, մասնավորապես, «90 մլրդ դրամ» բառերն անհրաժեշտ է փոխել «95 մլրդ դրամ» բառերով, իսկ «60.5 մլրդ դրամին համարժեք ԱՄՆ դոլար» բառերը` «65.5 մլրդ դրամին համարժեք ԱՄՆ դոլար» բառերով:»
2. «Միաժամանակ առաջարկում եմ որոշման Նախագծում լրացնել նոր կետ հետևյալ բովանդակությամբ. «3. Հայաստանի Հանրապետության կառավարության 2009 թվականի հունիսի 26-ի «Տնտեսության վարկավորման ծրագրի մասին» N717-Ա որոշմամբ հաստատված ծրագրի 1-ին բաղադրիչի 5-րդ պարբերությունում «30 մլրդ դրամ» բառերը փոխարինել «31 մլրդ դրամ» բառերով:»

	Ընդունելի է:  Որոշման Նախագծում կատարվել են համապատասխան փոփոխություններ:

Ընդունելի չէ:  Որոշման Նախագծում ՀՀ կենտրոնական բանկի առաջարկությամբ նախատեսվել է համապատասխան դրույթ` համաձայն որի, ՀՀ կառավարության 2009 թվականի հունիսի 26-ի «Տնտեսության վարկավորման ծրագրի մասին» N717-Ա որոշմամբ հաստատված ծրագրի Բաղադրիչ 1-ում ավելացվել է վարկավորման նոր ուղղություն` համակարգիչ բոլորի համար ծրագրի վարկավորման համար, 1.0 մլրդ դրամ գումարով:

	ՀՀ կենտրոնական բանկ

29.09.2010թ. թիվ 15.3-07/0878-10 գրություն


	1. «Հաշվի առնելով այն հանգամանքը, որ ՀՀ կենտրոնական բանկը` հանդիսանալով ՀՀ կառավարության գործակալը, որոշմամբ նախատեսված ֆինանսավորումը պետք է իրականացնի Բաղադրիչ 1-ում նշված ֆինանսավորման ուղղություններվ, անհրաժեշտ ենք համարում Նախագծով փոփոխություներ կատարել նաև Որոշման հավելվածում և որպես Բաղադրիչ 1-ի շրջանակներում ֆինանսավորման հատկացման ուղղություն նախատեսել նաև «Համակարգիչ բոլորի համար» ծրագիրը:»
2. «ՀՀ կառավարության 26.06.2009 թվականի N 717-Ա որոշման հավելվածը փոփոխվել է ՀՀ կառավարության 08.07.2010թ. N 860-Ա որոշմամբ, որը հաշվի առնելով առաջարկում ենք Նախագծի 1-ին մասում նշված «Ծրագրի գումարը 90 մլրդ դրամ» բառերն փոխարինել «Ծրագրի գումարը 95 մլրդ դրամ» բառերով, իսկ Նախագծի նույն մասում նշված «60.5 մլրդ դրամին համարժեք ԱՄՆ դոլար» բառերը` փոխարինել «65.5 մլրդ դրամին համարժեք ԱՄՆ դոլար» բառերով:»
	Ընդունելի է:  Որոշման նախագծում կատարվել են համապատասխան փոփոխություններ` ՀՀ կառավարության 2009 թվականի հունիսի 26-ի «Տնտեսության վարկավորման ծրագրի մասին» N717-Ա որոշմամբ հաստատված ծրագրի  Բաղադրիչ 1-ում ավելացվել է վարկավորման նոր ուղղություն` համակարգիչ բոլորի համար ծրագրի վարկավորման համար, 1.0 մլրդ դրամ գումարով:

Ընդունելի է:  Որոշման Նախագծում կատարվել են համապատասխան փոփոխություններ:



	ՀՀ արդարադատության նախարար

06.10.2010թ. թիվ 01/3478-10 գրություն


	1. Որոշման նախագծի վերնագիրը չի համապատասխանում <Իրավական ակտերի մասին> Հայաստանի Հանրապետության օրենքի /այսուհետ` Օրենք/ 40-րդ հոդվածի 1-ին մասի պահանջներին, մասնավորապես` իրավական ակտի վերնագիրը պետք է համապատասխանի իրավական ակտի բովանդակությանը, ուստի փոփոխություններ բառից հետո անհրաժեշտ է լրացնել <և լրացում> բառերը:

2. Որոշման նախագծի 1-ին, 2-րդ և 3-րդ կետերն անհրաժեշտ է խմբագրել մեկ կետի տեսքով` հաշվի առնելով այն, որ նախատեսվող փոփոխությունները և լրացումը կատարվում են գործող որոշմամբ հաստատված միևնույն հավելվածում:

3.  Որոշման նախագծի 2-րդ կետում <ավելացնել> բառը փոխարինել <լրացնել> բառով` նկատի ունենալով օրենքի 70-րդ հոդվածի 3-րդ մասի պահանջները, մասնավորապես` իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, պարբերություններ, նախադասություններ, բառեր կամ թվեր լրացնելու միջոցով: Միաժամանակ անհրաժեշտ է հստակ նշել, թե <Բաղադրիչ 1>-ում որ պարբերությունում կամ տողում է կատարվում տվյալ լրացումը:  


	Ընդունելի է:  Որոշման Նախագծում կատարվել են համապատասխան փոփոխություններ:

Ընդունելի է:  Որոշման Նախագծում կատարվել են համապատասխան փոփոխություններ:

Ընդունելի է:  Որոշման Նախագծում կատարվել են համապատասխան փոփոխություններ:










